
  
  

गाज़ा पट्टी पर UNSC का प्रस्ताव

स्रोत: द हिंदू
संयुक्त राष्ट्र सुरक्षा परिषद (United Nations Security Council- UNSC) ने गाज़ा पट्टी में "विस्तारित मानवीय विराम" के लिये एक
प्रस्ताव अपनाया है, यह हाल ही में इज़रायल-हमास संघर्ष शुरू होने के बाद UNSC द्वारा पहली औपचारिक प्रतिक्रिया है।

प्रस्ताव किस विषय में है?
माल्टा (यूरोप में देश) द्वारा तैयार किये गए प्रस्ताव को पक्ष में पड़े 12 वोटों के साथ अपनाया गया। जबकि संयुक्त राज्य अमेरिका (US), यूनाइटेड
किंगडम (UK) और रूस ने इस प्रस्ताव पर अपना मत नहीं दिया।

अमेरिका और ब्रिटेन इज़रायल में हमास के हैरान करने वाले सीमा पार हमलों की निंदा करने में प्रस्ताव की विफलता के कारण
अनुपस्थित रहे तथा रूस ने मानवीय संघर्ष विराम की मांग करने में प्रस्ताव की विफलता के कारण अपना मत नहीं दिया, जिसका
इज़रायल एवं अमेरिका विरोध करते हैं।
यह निर्णय गाज़ा की स्थिति के संबंध में इन प्रमुख शक्तियों के रुख पर सवाल उठाता है।

इस प्रस्ताव में सभी पक्षों से अंतर्राष्ट्रीय मानवीय दायित्वों का पालन करने का आह्वान किया गया है।खासकर बच्चों सहित नागरिकों की
सुरक्षा के मामले में।
यह संघर्ष से प्रभावित नागरिकों को सहायता के लिये पूरे गाज़ा में तत्काल और विस्तारित मानवीय ठहराव एवं गलियारों की आवश्यकता पर ज़ोर देता
है।
इसमें "सभी बंधकों की तत्काल और बिना शर्त रिहाई" का आग्रह किया गया है, माना जाता है कि हमास के कब्ज़े में 230 से अधिक लोग हैं।
प्रस्ताव में यह सवाल उठाया गया है कि मानवीय विराम के लिये कितने दिन पर्याप्त माने जाएंगे। 

पिछले मसौदे में संकल्प अपनाने के 24 घंटों के भीतर लगातार पाँच दिनों के प्रारंभिक विराम का सुझाव दिया गया था।

  UPSC सिविल सेवा परीक्षा, विगत वर्ष के प्रश्न 

प्रिलिम्स:

प्रश्न. संयुक्त राष्ट्र सुरक्षा परिषद में 5 स्थायी सदस्य होते हैं और शेष 10 सदस्य महासभा द्वारा कितनी अवधि के लिये चुने जाते हैं? (2009)

(a) 1 वर्ष 
(b) 2 वर्ष 
(c) 3 वर्ष 
(d) 5 वर्ष 

उत्तर: (b)

